
]৩৮ অ
শ্ৰীশ্ৰীশঙ্কৰদেৱ মাধৱদেৱ চৰিত





হৰিক ভজিয়া আন দেৱক পূজয়।

বিয়াসকলাইতে লৈবা ইহাৰ নিৰ্ণয়॥২৭॥

আপুনি পূজি মনে অনুমতি দিল।

বিয়াস কলাইৰ কেন অবস্থা মিলিল॥২৮৷ (১)








 (১) অইন কোনো চৰিতলিখককে ব্যাসকলাইৰ ইমান দুৰৱস্থাৰ কথা
লিখা নাই।

 ব্যাসকলাইৰ বিসঙ্গতি সম্পৰ্কে দ্বিজ ৰামানন্দই লিখিছে যে,
ব্যাসকলাইৱ হৃদয়ানন্দ নামে এটি লৰা শঙ্কৰদেবৰ ভক্ত হৈ আছিল। তেওঁৰ
সুললিত গীত মাত আদিয়ে শঙ্কৰদেৱক সন্তোষিত কৰিছিল। দৈব দুৰ্বিপাকত
হৃদয়ানন্দৰ শৰীৰত বৰ খহুৱে ( বসন্ত) দেখা দিলে। কোন প্ৰকাৰে
তেওঁ আৰোগ্য নোহোৱা দেখি, এজন ব্ৰাহ্মণৰ পৰামৰ্শ মতে, বগা ছাগলি
বলি দি কামাখ্যা পূজা কৰিবলৈ মন কৰে। তাকে শুনি শঙ্কৰে ৰামৰায়ক
পঠিয়াই সেই কাৰ্য্য ন কৰিবলৈ কয়। কিন্তু ব্যাসকলায়ে শঙ্কৰদেৱৰ
উপদেশ নামানি, বলি দি দুৰ্গাপূজা কৰে। কিন্তু ইমানতো, তেওঁৰ
পুতেকৰ প্ৰাণ ৰক্ষা নপৰিল—দুদিনৰ পিছত হৃদয়ানন্দৰ মৃত্যু হয়।
দুগাপূজা কৰাৰ শাস্তি স্বৰূপে, শঙ্কৰদেৱে, তেওঁক বহিস্কাৰ কৰিলে।
ব্যাসকলায়ে দোষ মাৰ্জনাৰ অৰ্থে ৰাম ৰায়ৰ হাতত দুকুৰি টকা দিলে কিন্তু
তাৰ পৰাও শঙ্কৰদেৱে তেওঁক সম্বৰণ নকৰিলে। মনৰ বেজাৰত
অৱশেষত ব্যাসকলাই জগন্নাথলৈ গল। কিন্তু জগন্নাথৰ দ্বাৰা স্বপ্নাদিষ্ট
হৈ পাণ্ডাবিলাকে ব্যাসকলাইক সোমাবলৈ নিদিলে। শেষত ব্যাসকলায়ে
নগৰৰ পৰাত কিছুদিন থকাৰ পিছত প্ৰাণ এৰে। প্ৰবাদ আছে যে
কাউৰী শগুণ আদিয়েও ঈশ্বৰৰ ভকত নহয় বুলি জানি, তেওঁৰ শৱটো


নাখালে।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

